
Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

Аргъ 10 сомы

ЦЁГАТ ИРЫСТОНЫ ЗЫНАРГЪ ЦЁРДЖЫТЁ!
Мё зёрдёбын арфётё райсут Цыт-

джын Уёлахизы боны фёдыл — Уёрё-
сейы ныртёккё чи цёры, уый уыдонёй
алкёмён дёр у сыгъдёг бёрёгбон.
Нё сёртё ныллёг ёруадзём, фыдёл-
ты диссаджы хъёбатырдзинады,
Фыдыбёстёйы Стыр хёсты чи фёуёла-
хиз ёмё фашизм чи ныппырх кодта, уы-
доны цур.
Уёлахизы бонёй, 1945 азы 9 Майё

цасфёнды рёстёг куы рацёуа, уёддёр
нё зёрдыл дардзыстём, нё адём сё-
рибардзинад ёмё хёдбардзинад цы
уёззау тохты бахъахъхъёдтой, уый, нё
дарддёры аккаг цард, нё сывёллётты

фидён хи хъарутёй аразынмё тырнындзинад.
Уёлахизён нё стыр, ёвирхъау аргъ бафидын кёй бахъуыд,

уый нё рох нё уыдзён. Дёсгай милуангай цард радтой сал-
дёттё ёмё афицертё, сабыр цёрёг адём, уыдонимё сы-
вёллёттё ёмё хистёртё. Уёрёсейы, Цёгат Ирыстоны иу
ахём бинонтё нёй, ёмё йыл хёст йё фёд ма ныууадза. Не
‘мзёххонтё архайдтой хёстон операциты, хиуыл нё ауёрд-
гёйё, куыстой фёсчъылдымы. Сё цот ёмё уыдоны цот хъав-
гёйё хъахъхъёнынц хъёбатырты тыххёй мысинёгтё, иннё
фёлтёртём сё дёттынц. Сё рагон къамтё "Ёнёмёлгё
полкъ"-ы немё рацёуынц.
Цёгатирыстойнёгтё фишизмимё тохмё стыр бавёрён ба-

хастой.  90 мин адёймагёй фылдёр барвёндонёй ацыдысты
фронтмё, 40 мин адёймагёй фылдёр, уарзон зёхх хъахъ-
хъёнгёйё, сё цард радтой. Советон Цёдисы 79 Хъёбатыры,
Кады ордены ёххёст кавалертё 11, хёстон ордентё ёмё
майдантёй хорзёхджынгонд 60 мин адёймаджы — ахём у
Ирыстоны бавёрён Цытджын Уёлахизмё.
Нё бон сёрыстырёй зёгъын у, уёды хъёбатыртён ис ак-

каг фёдонтё. Уыдон сты нё ёфсёддон службёгёнджытё,
бархионтё, ёрсидты уёнгтё — ёмхуызонёй архайынц сёрма-
гонд ёфсёддон операцийы. Хъёбатырдзинад, хъару, лёгдзи-
над ёвдисгёйё, уыдон сё фыдёлтё ёмё дадатё кёй
бахъахъхъёдтой, уыцы Фыдыбёстёйы фарн ёмё ёдасдзина-
ды сёрыл тох кёнынц. Нё зёрдётё сын тагъд уёлахиз ёмё
хёдзёрттём фарнимё сыздёхын зёгъы!
Нё адём сё иудзинад ёмё фидардзинады, Фыдыбёстё-

мё ёгёрон уарзты фёрцы цы сгуыхтдзинад равдыстой, уый
тыххёй мысинёгтё зёрдыл дарын у нё сёйраг хёс.
Бёрёгбоны хорзёх уё уёд, зынаргъ ёмбёстёгтё! Сабыр-

дзинад, ёнёниздзинад, амонд ёмё ёнтыстдзинёдтё уё хай!

Сергей МЕНЯЙЛО,
Республикё Цёгат Ирыстон-Аланийы Сёргълёууёг

№№ 7799 ((2255880088))

Сергей Меняйлойён равдыстой
нё республикёйы туристон кластер
"Аланыстоны хурджын рон"-ы мас-
тер-пълан. Хаст ём ёрцыдысты:
Дзёуджыхъёуы санаторон-курортон
комплекс, Дёргъёвсы интерактивон
музеимё  фёндаггёрон  комплекс
ёмё  Фёснёлы хиирхёфсён центр
арт-объекты  арёзтёдты проекттё.
Сбёрёг кодтой,   Уёллаг Фыййагдо-

ны Цымытийы историон-рекреацион
фёзмё фистёгёй цёуыны маршрут
дёр, Мидёгрёбинаг ёхсёрдзён-
тём хёстёг фёлладуадзён бынат,
кемпинг, кёй хонынц, уый, Сёнайы
хохмё альплагер ёмё Хъобангомы
экстрим-парчы ног бынёттё. 
Ацы проект "Аланыстоны хурджын

рон"-ы  мастер-пъланыл бакусыны
хъуыддаг, ёхсёнад Кавказ. РФ ООО
"НКД"-йён бафёдзёхста Уёрё-
сейы Хицауад. Проект арёзт цёу-
дзён дыууё фёлтёрёй. Фыццаджы
амынд цёуы  кластеры концепцийыл
бакусын, дыккаджы та, ныхасёй
хъуыддагмё рахизын, проект сёх-
хёст кёныны мадзал.

— "Аланыстоны хурджын рон" про-
ект нё республикёйён тынг
ахсджиаг у. Хёстёгдёр рёстёг
бацёттё кёндзыстём презентаци,
цёмёй Ирыстоны цёрджытё бёл-
вырд бамбарой, цы хъавём саразын,
уый. Уыдон сты 95 проекты хёх-

бёсты, рёзты институт "Кавказ. РФ"
кёуыл бакуыста, уыдон сты 2,3
миллиард сомы  аргъ. Дарддёр ар-
хайдзыстём инвесторты ёрбаз-
дахыныл. Алы проектён дёр рес-
публикон инвестицион советы ёх-
хуысёй  хъёуы сбёлвырд кёнын
зёххы хай ёмё  фарстатё ёххёст
кёнын, — загъта нё республикёйы
Сёргълёууёг.

Андрей Юмшанов та фёнысан
кодта, рёзты институт "Кавказ. РФ"
проекты дыккаг фёлтёры архайын-
мё цёттё кёй у, уыцы хъуыды.

— Ахсджиаг у проекттём  ин-
весторты архайд ёрбаздахын  ёмё
ма паддзахадон ёххуыстё дёр рай-
сын. Мастер-пъланыл нё ёмгуыстад
канд йё уагёвёрдтыл бакусынёй
нё ахицён уыдзён. Мах цёттё
стём нёхи гёнёнтёй федералон
ёмвёзадыл кусын. Ёппёт проект-
тён дёр ёмгъуыд ис 1-2 азы.  Ёмё
мё уырны, проекттё инвестортён
тынг цымыдисаг кёй уыдзысты ёмё
республикёйы фёзыл туристты цы
бынёттё ёлвасынц сёхимё, уыдон
кёй рацараздзыстём, уый, — загъта
Андрей Юмшанов.

РЦИ-Аланийы
Сёргълёууёджы ёмё 

Хицауады пресс-службё

Ног проекттё, ног фёндтё 

ЗЫНАРГЪ ЁМБЁСТЁГТЁ!
Ныр ёвдай ёстём хатт

ёмбёлём, нё бёстёйы
алкёцы бинонтён дёр та-
буйаг чи сси, не Стыр Уёла-
хизы уыцы боныл. Ацы бё-
рёгбон ирд ёвдисён у, ис-
торион рёстдзинад ал-
кёддёр тыхджындёр
кёй разыны, дуне фа-
шизмёй чи бахъахъ-
хъёдта, Фыдыбёс-
тёйы уыцы иузёрди-
он хъёбулты лёг-
дзинад ёмё хъё-

батырдзинад ёгё-
рон кёй сты, уымён. 
Ацы бонты мах алкёддёр ёрымысём, лёг-

ёвзарён азты йё Райгуырён бёстёйы сёрап-
понд карздёр тохы чи балёууыд, хистёр фёлтёр-
ты уыцы минёвёртты. Уёлахиз къухы ёнцонёй нё
бафтыд — нё мингай ёмзёххонтё хёсты быдыры
баззадысты. 45-ём азы уёлахизхёссёг уалдзёг
ёввахсдёр кодтой, уёлдай уёззау ёмё тыхст уа-
вёрты цёрын ёмё кусын кёй бахъуыд, фёсчъыл-
дымы уыцы фёллойгёнджытё дёр. 
Цёуынц азтё, иу фёлтёр иннёйы ивы, фёлё

хёсты архайджытё ёмё фёсчъылдымы фёллой-
гёнджыты хъёбатырдзинад Уёрёсейы цёрджы-
тён ёнустём баззайдзён удуёлдайдзинады дён-
цёгёй. Уёлахизхёссёг фёлтёры фёдонтё уё-
вын уёлдай кад ёмё бёрнондзинад у. 
Фыдыбёстёйён иузёрдион службёйы фётк

абон дарддёр кёнынц ныры фёлтёртё. Ёмё
ныртёккё нё бёстёйы сёраппонд карз тохы чи
бацыд, уыцы адём ёнувыд сты патриотизмы, хъё-
батырдзинады, Фыдыбёстёмё ёгёрон уарзон-
дзинады идеятыл.

9 Майы агъоммё, фыццаджы-фыццагдёр, ар-
фёйы ныхёстё мён зёгъын фёнды уёлахизхёс-
сёг фёлтёры минёвёрттён. Уыдон бафёрёзтой
уыцы уёззаудёр карз тохён. Уый тыххёй уын нё
сёртёй ныллёг кувём! 
Зынаргъ ёмзёххонтё, нё ёппётадёмон на-

мыс ёмё национ сёрбёрзонддзинады бёрёгбо-
ны хорзёх уё уёд! Мё зёрдё уын зёгъы ёнё-
низдзинад, амонд, сабырдзинад ёмё фёрныгад!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

А фёстаг рёстёг депутат-
тём цы хорз фётк ёрфидар,
уымё гёсгё ацы хатт сове-
ты уёнгтё абалц кодтой Ала-
гирмё ёмё уым ёмбырды
рёстёг ёрныхас кодтой
районы социалон-экономи-
кон райрёзты ахсджиаг
нысантыл ёмё сё фидёны
пълантыл. 
Ёмбырд гом кёнгёйё,

Тускъаты Таймураз йё раз-
ныхасы бафиппайдта, Цёгат
Ирыстон йё историйы дёр-
гъы цы рёзты фёндёгтыл
рацыд ёмё йын цы ёнтыс-
тытё уыд, уым алагирёгтё
алкёддёр стыр ёвёрён
кёй хастой, уый. "Район
хъуыстгонд у куыд йё исто-
рион рёсугъд цаутёй, афтё
йё кадджын ёмё номдзыд

адёмёй", — загъта Парла-
менты Сёрдар. 
Алагиры районы социа-

лон-экономикон рёзты
ёмё, 2022 азы йё
фёзуатыл национ проекттё
куыд ёххёстгонд цыдысты,
стёй сём 2023 азмё цавёр
пълантё ис, уый фёдыл ра-
ныхас кодта районы сёргъ-
лёууёг Дзантиаты Ислам.

Дзантийы-фырт районы сёр-
гъы куы ёрлёууыд, ууыл
афёдзёй фылдёр нёма ра-
цыд, ёмё, куыд загъта, аф-
тёмёй уыцы аз алкёмён
дёр уыд лёгёвзарён, уёз-
зау аз. "Нё районы цёрджы-
тёй 500 адёймаджы ныр-
тёккё архайынц сёрмагонд
ёфсёддон операцийы. Сё
бинонтён сын баххуыс кё-
нын бынёттон администра-

цийён ныртёккё у йё сёй-
рагдёр хёстёй иу. Чи дзы
фёмард, 17 ахём ёфсёд-
донты бинонтён радтам
фёйнё 200 мин сомы, ёх-
цайё баххуыс кодтам, чи
фёцёф, уыцы 18 ёфсёддо-
нён дёр. Стёй канд ёх-
цайё нё, фёлё пайда кё-
нём ёххуысы ёндёр
мадзёлттёй дёр," — загъта
раныхасгёнёг. 300 хаттёй
фылдёр район арвыста гу-
манитарон ёххуыс сёрма-
гонд ёфсёддон операцийы
архайёг се 'мзёххонтён.

Районы социалон-экономи-
кон рёзт, Дзантиаты Исламы
ныхасмё гёсгё, ивгъуыд
азы нё фёкъуылымпы. Цал-
цёггонд цёуынц фёндёгтё,
куыст цёуы коммуналон, ме-
дицинон лёггёдты хёрз-
хъёддзинадыл, цёрён
хёдзёрттём газ бауадзы-
ныл, фёлладуадзён ёхсё-
надон бынётты, стёй бирё-
фатерон хёдзёртты кёрты-

ты ёнцонвадат уавёртё
аразыныл.

— 2022 азы бюджет ёх-
хёстгонд ёрцыд 101,2 про-
центёй. Йё хёрдзтён сё
тёккё фылдёр уыдысты со-
циалон нысаниуёджы
хёрдзтё, — загъта районы
сёргълёууёг. 
Йё ныхасмё гёсгё, адё-

мёй сём цы куырдиёттё
цёуы, уыдонмё здахынц
уёлдай стырдёр ёргом. Ив-
гъуыд аз бынёттон адми-
нистраци райста 3,5 мин
куырдиатёй фылдёр, ёмё
дзы иунёг дёр ёнё дзуап-
пёй нё баззад. Уымёй уёл-
дай сём стыр ёргом здёхт
цёуы туризмы алы хуызтё
райрёзын кёнынмё. Уыцы
нысанён Алагиры районы ис
ёппёт фадёттё дёр.
Ивгъуыд аз Алагиры район

йё бюджет куыд сёххёст
кодта, стёй, ацы азмё бы-
нёттон бюджетён йё размё
цы хёстё ёвёрд ис, уый
фёдыл раныхас кодта Пар-
ламенты бюджеты, хъалонты,
исбонад ёмё кредитон ор-
ганизациты комитеты сёр-
дар Хёдарцаты Аслёнбег.
Куыд загъта, афтёмёй бы-
нёттон бюджетён йё ныфс
сты, районы цы ёртё егъау
куыстуаты ис, уыдон: “Рус-
Гидро”, “Газпром” ёмё
Хызёгты федералон компа-
нийы энергосистемётё.
Ёнё адоны хъалонтёй
бюджеты уавёр уаид са-
гъёссаг, уымё гёсгё Хё-
дарцы-фырт бынёттон раза-
мындён се 'ргом аздёхта
бюджетмё цёуёг ёфтиёг-
ты ёндёр гуырёнтём дёр,
зёгъём, исбонадыл хъалон-
тё ёмё ёндёртём.

(Кёрон 4 фарсыл)

Цёгат Ирыстоны фёсивёдон
ёвзарён къамис бахыгъта, 28-30
апрелмё республикёйы цы фё-
сивёдон ног равзёрсты ёв-
зёрстытё цыд, уый бёрёггё-
нёнтё.

Регионы цёрджытё элек-
тронон формёйё хъёлёс кё-
нынёй пайда кёнгёйё, 18 азёй
35 азы онг фёсивёды сёвзёр-
стой фёсивёдон парламентмё
— ёдёппёт 35 депутаты. Уыдо-
ны 'хсён сты алыхуызон къабёз-
ты — ёнёниздзинад хъахъхъё-
нынад, ахуырад, спорт, журнали-
стикё ёмё студентты минё-
вёрттё.
Депутаты мандаттё райстой

Дзёуджыхъёуы 13 минёвары:
Течиаты Руслан, Кёркуысты
Георги, Брытъиаты Алан,
Дзгойты Артур, Туаты Эммё,
Туаты Алан, Аслёмырзаты
Азёмёт, Багаты Эллинё,
Уыртаты Илонё, Гёгойты Ге-
орги, Куыдзиаты Азёмёт,
Бёззаты Алинё, Бырнацты
Зауырбег, стёй республикёйы
районты минёвёрттё — Бутаты
Дзамболат, Джыккайты Да-
вид, Цёболты Арсен, Гуыба-
ты Арсен, Маргаритё Куцен-
ко, Хъамболты Азёмёт,
Соскъиты Алан, Бицъоты Ге-
орги, Дмитрий Лехтерев, Вя-
чеслав Хабитов, Мария Се-
ренко, Рабинё Кагаова, Бу-
дайчиты Камилё, Ёлбегаты
Эльмирё, Ходы Алыксандр,
Багаты Юри, Гаглойты Дзан-
темыр, Плиты Давид, Гуыриа-
ты Руслан, Таймазты Мёди-
нё, Хъёцмёзты Георги, Асе-
ты Анвианё.
Цёгат Ирыстоны Парламент

раздёр цы уынаффё рахаста,
уымё гёсгё фёсивёды закъон-
ёвёрдон оргёны бынётты
бёрц фёкъаддёр, стёй йё де-
путатты ёмгъуыд дёр фёцы-
бырдёр дыууё азы онг.

БЁЗЗАТЫ Алинё

Фембёлд Парламенты советёйЁвзёрстытё 

Кавказаг инвестицион равдысты фёзы РЦИ-Аланийы Сёргълёу-
уёг Сергей МЕНЯЙЛОЙЁН уыдис кусёг фембёлд компани  "Кав-
каз.РФ"-йы генералон директор Андрей ЮМШАНОВИМЁ. Ныхас
цыдис, Цёгат Ирыстоны инвестицион проекттё куыд ёххёстгонд
цёуынц, уыцы фарстатыл.

Фёсивёды 
минёвёрттё Ацы хатт — Алагиры район 

Уыд Республикё Цёгат Ирыстон-Аланийы Парла-
менты советы радон ёмбырд. Амыдта йё Парламен-
ты Сёрдар ТУСКЪАТЫ Таймураз. 

ЦЦЦЦыыыыттттдддджжжжыыыынннн   

Фёлё нё хистёр фёлтёртё сё дёнцёгон иудзина-
ды, Райгуырён бёстёйыл иузёрдиондзинад ёмё ёгё-
рон хъёбатырдзинады фёрцы аккаг ныхкъуырд радтой
тыхгёнёгён, уёлахизы сёраппонд не 'вгъау кодтой сё
удтё, сё цард. 
Нё иумёйаг уёлахизмё Ирыстоны адём цы стыр

ёвёрён бахастой, уый ёнустём уыдзён Фыдыбёстё-
мё уарзондзинад ёмё Райгуырён бёстёйыл ёнувыд-
дзинады дёнцёг. Фыдыбёстёйы Стыр хёсты архай-
джыты хъёбатырдзинад рох нёу: сё номыл сын уадзынц
чингуытё, сё хабёрттё сын ракёнынц телеуынынад
ёмё газетты... 

Фёстаг азты та уыцы номарён мадзёлтты 'хсён
сёрмагонд бынат бацахста дзыллон акци "Ёнёмёлгё
полкъ". Уёлахизы бон хёсты хъёбатырты байзёддёгтё
сё фыдёлты къамтё бёрзонд куы сисынц ёмё горёты
сёйраг фёзмё мингёйттёй сёрыстырёй куы ра-
цёуынц, уёд адёймаджы зёрдё ныккёрзы...
Иннё уёрёсейаг регионтёй хъауджыдёр, Ирыстоны

цёрджытё "Ёнёмёлгё полчъы" рацёуынц мыггаггай
дёр. Ныридёгён бирё ирон мыггёгты минёвёрттё
уыцы акцийы архайдтой сёрмагонд колоннётёй.
Мён та радзурын фёнды Слантё ёмё Хуыгаты

"Ёнёмёлгё полчъы" тыххёй. Дыууё ёрвадёл мыг-
гаджы минёвёрттё дёр хъёбатырёй хёцыдысты зна-
джы ныхмё, бирётё сё баззадысты хёсты быдыры.
Уыдон дёр, кёй зёгъын ёй хъёуы, рохгёнинаг не сты,
хъуамё сё мыггаджы, стёй, ёвёццёгён, Ирыстоны
ёппёт кёстёртё дёр зоной. 
Фёнды мё сё номёй-номмё ранымайын. 

Фыдыбёстёйы Стыр хёст арф фёд ныууагъта
нё адёмы историйы, зёрдёрыст фёкодта, куыд не
Стыр Фыдыбёстёйы, афтё Ирыстоны ёппёт би-
нонты дёр. Абон дёр ма ёнкъарём, цыфыддёр
знаг раздёры Советон Цёдисы адёмтён цы ёвир-
хъау фыдбылызтё ‘рхаста, уыдоны тёваг.

ННииччии   ффеерроохх ,,   ннииццыы   ффеерроохх

“Зёххыл цы стырдёр тох ёрцыди,

Ерыстён фадёттё са-
рёзта Цёгат Ирыстоны
Ахуырад ёмё наукёйы
министрад. Ёфсёддон-
спортивон хъазт "Уёла-
хиз"-ы кёронбёттён хай
гом кёныны кадён арёзт
кадджын ёмбырды ныхас
кёнгёйё, амынд ве-

домствёйы разамонёг
Алыбегты Эллё загъта:

— Ёфсёддон-патрио-
тон ахадындзинад кёмён
ис, Уёлахизы боны агъом-
мё Цёгат Ирыстоны цё-
уынц къорд ахём дзыллон
мадзалы. Бирё скъолаты
сарёзтёуыд ёфсёддон-

патриотон клубтё. Фёси-
вёд спортивон ерыстёй
райгонд кёй уыдзысты,
уымёй мё ныфс ис.
Кёрдзыны скъолайы

ахуырдзауты къорд ерысты
тырыса кадджын уагёй
куы рахаста, уёд министр
ахуыры ёмё ёхсёнадон

царды хуыздёр бёрёггё-
нёнтё равдисёг районы
скъоладзаутё Бёрё-
гъуынты Давидён,
Аннё Гаврилей ёмё
Александр Карташовён
"Ёвзонг ёфсёддонты на-
мыс"-ы 3-аг къёпхёны
майдантё радта.

Дзыллон мадзалы ар-
хайдтой Горётгёрон,
Мёздёджы, Рахизфарсы,
Дыгуры, Ёрыдоны ёмё
Кировы районтёй, стёй
Дзёуджыхъёуёй 9 коман-
дёйы. Ёфсёддон-спорти-
вон хъазты ерысгёнён
хай ацыд Кёрдзыны скъо-

лайы. Лёппутё ёмё чыз-
джытё ерыс кодтой хёсты
хабёрттё зонынёй,
рёнхъгай цёуынёй, къулы
газет цёттё кёнынёй
ёмё патриотон зарджытё
кёнынёй. Республикон
ерысты уёлахиздзау Цё-
гат Ирыстоны номёй ар-
хайдзён Мёскуыйы парк
"Патриот"-ы саразинаг
ёппётуёрёсеон ёфсёд-
дон-спортивон хъазт "Уё-
лахиз"-ы кёронбёттён
хайы.
Уё зёрдыл уын лёууын

кёнём: ёфсёддон-спор-
тивон хъазт "Уёлахиз"
аразынц фёсивёды ёх-
сён патриотон хъомылад
ёмё царды ёнёниз уаг
парахат кёнынён, стёй
физкультурон-спортивон
комплекс "Готов к труду и
обороне" (ГТО) скадджын
кёнынён. 

РЦИ-Аланийы 
Ахуырад ёмё 

наукёйы министрады
пресс-службё

Фыдыбёстёйы Стыр
хёсты Цытджын Уёла-
хизы кадён хистёркъла-
сонты ‘хсён номарён
комплекс "Ёрджына-
рёг"-мё 'ввахс ран чи
ацыд, уыцы республикон
ёфсёддон -спортивон
хъазт "Уёлахиз"-ы
фыццаг бынат бацахста
Кировы районы Кёрдзы-
ны скъолайы командё,
дыккаг ёмё ёртыккаг
бынёттём та рацыдысты
Ёрыдоны 1-ём ёмё
Дзёуджыхъёуы 22-ём
скъолаты минёвёрттё.

Ирыстоны кадджын лёгты ём-
рёнхъ, уёздан, уарзон, кёстёр-
тён зондамонёг, бафёзминаг,
ёгъдаухёссёг, ёцёг ирон лёг-
мё хорзёй цыдёриддёр ис, уы-
цы ёвёрццёг миниуджытё арф
ёвёрд кёй зёрдёты уыдысты,
царды цёрайё чи цард, уыцы
куырыхон хистёрты номхыгъды
уыдис Фыдыбёстёйы Стыр хёсты
архайёг Байсонгъуырты Алык-
сандры фырт Георги. Уый рай-
гуырд 1925 азы Ёрёфы районы
Дымты хъёуы. 1932 азы сё би-
нонтё сё цёрён бынат раивтой
Сырх-Дыгурмё. Георги куы фё-
хъомыл, уёд бацыд ФЗО-мё, фё-
лё йё нё истой йё азтём гёсгё
ёмё хъёусоветы йё кармё баф-
тауын кодта иу аз, фыст ёрцыдис
1924 азы гуырдёй. 1941 азы йын
ёфсадмё акёныны афон нёма
уыд, фёлё, цы ёрыгон лёппуты
кодтой, уыдонёй уыд бёрзонд-
дёр ёмё хъаруджындёр, ёмё
йём ёрсидтысты. Цыколайы ёф-
сёддон комиссарадёй ёфсадмё
цёуджыты Ёрыдонмё арвыстой
бричкёйыл. Бёхты та скъёрдта
Цопанты Микъалайы фырт Барис.
Ёрыдоны горёты Барисён лёп-

путё хёрзбон загътой, фёлё уы-
мён йё зёрдё нё хицён кодта йе
'мгёрттёй ёмё сын афтё зёгъы:
"Мён дёр хёстмё кёндзысты,
ёмё мё цёйнёфёлтау ёнёзонгё
лёппутимё арвитой, фёлтау сыма-
химё ацёудзынён". Балёгъстё
кодта Ёрыдоны районы ёфсёддон

комиссарён, йё бёхтё кёмёдёр
ныууагъта ёмё йе 'мбёлттимё
ацыд тохы быдырмё.
Барисы фыд Микъала куы ба-

зыдта, йё фырт хёстмё кёй ацы-
дис барвёндонёй, уый, уёд ёф-
сёддон хаймё ныффыста разён-
гардгёнён писмо, цёмёй хъёба-
тырёй хёцой знаджы ныхмё,
ныддёрён сё кёной ёмё кади-
мё сё хёдзёрттыл сёмбёлой.
Ёфсёддон хайы командёгёнёг
ёй салдётты раз бакаст хъёрёй.
Цопанты Микъала уыд ахуыргонд
лёг. Советон дуг куы нёма
ралёууыд, уёд Уёллагкомы
хъёуты куыста сауджынёй. Со-
ветон дуджы та ахуыргёнёгёй
кусын райдыдта. Цалынмё хёст
фёцис, уёдмё иу ротёйы
уыдысты Георги ёмё йё сыхаг
Гуссауты Алексей (Мынци). Бирё
фыдёбёттё федтой иумё дыууё
хёстон лёппуйы. 
Иу бон та немыцимё карз тохы

фёстё Алексей акъоппёй Георги-
мё хъёр кёны. Георги йё уарзон
ёмбалы хъёр куы фехъуыста, уёд
ём удаистёй базгъордта, кёд
мыййаг фёцёф, зёгъгё. Кёсы,
ёмё Алексей акъоппы ёрхёндё-
гёй бады. “Цы кодтай?”, — фёрсы
йё Георги. Уый йын ёнкъардёй
загъта, сё иумёйаг кателок нё-
мыгёй кёй фёхуынкъ, ёмё хё-
ринаг цём хёрой, уый сын кёй
нал ис.
Бирё хёстон хабёрттё ныф-

фыссён ис Георги ёмё Алексейы

тыххёй. Иу хатт та батальон
райста цавёрдёр хъёу знаджы
дзёмбытёй  ссёрибар кёныны
бардзырд. Бабырстой хъёумё,
знаджы ныхмё карз тохы бацы-
дысты. Ныддёрён кодтой немы-
цы, чи ма дзы баззад, уыдон ли-
дзёг фесты. Хъёуы цёрджытён
бамбарын кодтой советон хёстон-
тё, цёмёй рагацау сё хёдзёрт-
тёй ацёуой, сёхи бахизой фыд-
былызёй.
Знаг лидзынмё куы фёци, уёд

ёххормаг салдёттё апырх сты
хёдзёрттыл, кёд исты хёринаг
ссариккам, зёгъгё. Георги, йё
риуыл автомат, афтёмёй иу хё-
дзармё бацыд, кулдуар бакодта.
Цёмёй зыдта, цыппар немыцаг
салдатён нал бантыст алидзын,
уый. Хёдзары къул цёхёрадо-
нырдём хуынкъ кодтой, сё иу
дуармё лёууыд хъахъхъёнёгёй.
Немыцаг салдат Георгийы джебо-
гъёй барёхуыста. Автомат ыл
бёргё ауагъта Георги, фёлё,
къул цы немыцаг салдёттё
хуынкъ кодтой, уыдонёй йё иу
фехста. Автоматы къёр-къёрмё
йе 'мбёлттё ёрбазгъордтой. Ас-
къёфтой Георгийы санбатмё,
ёмё йё дохтыртё тыххёй фер-
вёзын кодтой. Цёф ёнгуылдз аф-
тё дёр къёдзёй баззад. Йё
цёфтё куы фёдзёбёх сты, уёд
ын радтой отпуск, ёмё сёхимё,
Сырх-Дыгуры хъёумё, ссыд. Йё
мад Авдотя ёмё йё фыд Алык-
сандр куыд нё фёцин кодтаиккой
сё фыртыл, фёлё зыдтой,
фёстёмё йё цёуын кёй хъёуы
Фыдыбёстё хъахъхъёнынмё,
уый. Тарстысты йын, мыййаг, куы
нал сыздёха карз хёстёй, ёмё

сфёнд кодтой мад ёмё фыд: ца-
лынмё отпусчы ис, уёдмё йын
бинонты хъуыддаг бакёнём, кёд
йё фёдыл сывёллон уёддёр
баззаид. Байхъуыста Георги мад
ёмё фыдмё, ёрхаста йёхицён
цардёмбалён Гетъойты Заре-
тёйы, фёстёмё ацыд хёстмё
ёмё та ногёй фёцёф знаджы
нёмыгёй.
Заретё разынд бинонтён уар-

зон чындз, ёнхъёлмё каст Геор-
гимё. Бирё кёй бауарзынц
адём, уымён та ёвзёр уёвён
нёй.
Гуссауты Алексей дёр фёцёф-

тё. Дыууё сыхаджы, фронты уёв-
гёйё, кёрёдзийё загътой ёф-
сымёртё ёмё, сё цёфтёй
хъёрзгёйё, сыздёхтысты Сырх-
Дыгуры хъёумё. Хёсты фёстё
Байсонгъуырты ёмё Гуссауты би-
нонтё сё цёрён бынат аивтой
Хорджыны хъёумё (ныры Назра-
ны районы хъёу Бареуки). Алек-
сей ёмё Георги се 'фсымёрты
уый бёрц нё уарзтой, сё кёрё-
дзийы цас уарзтой.
Дыууё кёнгё ёфсымёры уы-

дысты куыстуарзаг, хъёлдзёг,
ирон хъазты ракафынмё тынг
дёсны. Хъёуы цёрёг сывёллёт-
тёй бирётён сё фыдёлтё хёс-
ты фёмард сты. Ёвзёр рёстёг
уыд, ёххормаг азтё скодта, ёмё
сын Алексей ёмё Георги ёххуыс
кодтой. Алексей бирё нё фё-
цард, ёрмёст — 36 азы. Сё сы-
хёгтём чындзёхсёвы ёркафыд,
фёлё, йё риуы цы нёмыг баз-
зад, уый феуёгъд, ёмё афтё-
мёй ахицён йё цардёй. Георги
йё бинойнаг Заретёимё схъомыл
кодтой хорз цот — 4 лёппуйы

ёмё иу чызг. Хорджыны хъёуы
Ёхсараты Энверы номыл колхозы
уёд уыдис иунёг уёзласён ма-
шинё, ёмё йыл шоферёй куыста
Георги. Уый кёмён нё баххуыс
кодта машинёйё, ахём хёдзар
нё уыд. Ёз Георгийён йё фы-
дыхойы лёппу дён. Мах цыппар
сывёллонёй баззадыстём ёнё
фыдёй, хёсты фесёфт нё фыд,
ёмё абон мё бон зёгъын у:
махён нё мады ‘фсымёр ёмё
йё фырттё куы нё ‘ххуыс
кодтаиккой, уёд нын уыдаид би-
рё зындёр. 
Алы хъуыддаг дёр нын уыдон

кодтой. Байсонгъуырты Георги-
йён йё хёстон скъуыхтдзинёдты
тыххёй лёвёрд ёрцыд Фыды-
бёстёйы хёсты фыццаг къёпхё-
ны ёмё Сырх Стъалыйы ордентё,
иуёндёс та йём уыдис майдан-
тё. 
Арфё-иу кодта Уёрёсе ёмё

нё республикёйы хицауадён,
Уёлахизы кадён хёстон адёмы
кёй буц кёнынц, уый тыххёй.
Фатеры ныхмё йын ёхца рад-

той, стёй пенси дёр хорз иста.
Георги ёмё Заретё кёрёдзийы
уарзгёйё фёцардысты сё кёс-
тёр фырт Толиккимё. Буц сё
дардтой, уёлдайдёр та, семё чи
цард, уыцы чындз Гёззаты Фати-
мё. 
Ёгъдау, ёфсарм ёмё лёгдзи-

надёй йёхицён кад чи скодта,
уыдоны нёмттё хъуамё рох ма
уой.

ГЁЛЁБУТЫ Мухарбег,
фёллойы ветеран, 

ёхсёнадон уацхёссёг

Сё хёстон фыдёбёттё
Царды рёсугъд бёрзёндтём фёндагыл кад ёмё намысён

бирё гёнёнтё ис.. Адёймаг та сём схёццё вёййы ёгъдау,
ёфсарм, лёгдзинад, ёхсар ёмё уды фыдёбоны фёрцы.

Астёуккаг скъола каст фёуыны
фёстё Костя иуцасдёр бакуыста
Джызёлдоны ГЭС-ы арёзтады,
стёй сфёнд кодта уёлдёр
ахуырад райсын. Зёрдёргъёвд
лёппуйён бантыст Мёскуыйы
ёфсёнвёндаджы транспорты ин-
женерты институтмё бацёуын.
Ёнтыстджынёй йё каст фёци
1940 азы. Уёдмё Европёйы нё-
рыди хёст, немыцаг ёфсёдтё,
зыд бирёгътау, ныхъуырдтой иу
паддзахад иннёйы фёдыл. Фёлё
советон адёмы  ныфс уыдис, сё
сабыр цард кёй бахъахъхъён-
дзысты, знаг кёй не 'рбауёнд-
дзён, уымёй. Алчидёр йё царды
нысантё баста рухс сомбон,
амондджын фидёнимё.
Костя ёмё йё цардёмбал Ра-

исёйён уёдмё рахъомыл сты
дыууё сабийы — чызг Ирё ёмё
лёппу Валодя (йё рёстёджы
Цёгат Ирыстоны Сёйраг Советы
депутат, бирё азты фёкуыста
Дзёуджыхъёуы фыццёгём педа-
гогон училищёйы директорёй),
уёд ма цардысты Мёскуыйы. Сы-
вёллёттё арёх мысыдысты сё
фыдыфыд Дзицци ёмё фыдымад
Лезийы. Ёмё сё ныййарджытё
иу сёрдыгон бон 1941 азы афён-
дараст кодтой дард Ирыстонмё,
Джызёлмё. Цалдёр боны фёстё
та райдыдта Фыдыбёстёйы Стыр
хёст.

Костяйён йё куыстмё гёсгё
уыдис хёцёг ёфсадмё нё ацё-
уыны бар, фёлё уёддёр цалдёр
хатты куырдиат балёвёрдта
фронтмё ацёуыны тыххёй: "Ём-
бёрстон, ам  дёр хъуыдис адём,
кусджытё, фёлё... куыд ёгад
мём касти ахём тызмёг заман
фёсчъылдымы бадын, уымён зё-
гъён дёр нёй..."

Ёппынфёстаг ын йё куырдиат
сёххёст кодтой, ацыди Костя хё-
цынмё.
Фыццаг хатт тохы тёмёнмё

Костя бахауд горёт Ржевы бын-
мё. Уый фёстё та йё Волоко-
ламскмё хёстёг "ссардта" сар-
мадзаны нёмыджы схъис. Уыцы
бонты анёрыд ёнёхъён дунейыл
инёлар Панфиловы дивизийы 28
хъёбатыры кой, уыцы тугкалён
хёстыты фёмард зындгонд инё-
лар, Плиты Иссёйы хёстон ём-
бал Лев Доватор дёр.

Афёдзы 'рдёгёй фылдёр
фёхуыссыд госпитёлы Хъыргъаты
Костя. Йё цёф уыйас нё рысти,
ёнкъард сагъёстё цас агайдтой
зёрдё — знаг йё ных сарёзта
Кавказмё, хёстёг бацыд Дзёу-
джыхъёумё, Костяйы уарзон рай-

гуырён Джызёл февзёрд карз
тохён йё тёккё цёхёры. Мёт
кодта Ирыстоныл, хиуёттыл, хъё-
бултыл, хъёубёстыл... "Гъе, уёд-
дёр, уырны дё, иу уысм дёр мё-
хёдёг дёр ёмё госпитёлы ме
'мбёлттё дёр дызёрдыг нё код-
там, знаг пырхгонд кёй ёрцёу-
дзён, ууыл, — дзырдта мын Костя.
— Ёмё уыцы ныфс бонёй-бонмё
дёр фылдёр кодта..."
Госпитёлы фёстё та ёрлёу-

уыд хёцёг ёфсады раззаг рён-
хъыты, арвау нёрыдысты йе

'фсёддон хайы сармадзантё,
адзал хастой знёгтён. Уый
фёстё ма ноджы иу хатт фёцёф
Костя — Одессёйы бынмё.
Бирё цаутё бадардта йё зёр-

дыл уыцы тызмёг азтёй. Хъуыды
кодта, Германы кёцыдёр стыр го-

рёты хёст куыд цыди, ёмё йын
йё командёгёнёг, иу бёрзонд,
рёсугъд агъуыстмё амонгёйё,
бардзырд куыд радта, схиз цармё
телефонимё ёмё нё артилле-
ристтём дзур, кёдём ёхсын
хъёуы, уый. Схызти Костя цармё,
хёдзар уыдис афтид, йё хёс
сёххёст кодта, нё сармадзанты
нёмгуытё йё амындёй ёмбёл-
дысты нысаныл. Куы 'рхызти зёх-
мё, уёд та йын командёгёнёг,
бахудгёйё, загъта: "Ды, Хъыр-
гъайы-фырт, ныртёккё уыдтё
фельдмаршёл Паулюсы бинонты
хёдзары... Хъысмёт, лёппу,
хъысмёт!". (Уёдмё Паулюсён
Сталинграды хёсты йе ‘фсад
дёрёнгонд ёрцыд, йёхёдёг та
уацары бадти Советон Цёдисы).
Никуы ферох кодта Костя Бер-

линмё не 'фсёдты ныббырст
дёр. Сёдёгай тыхджын цырёгъ-
тё — прожекторты рухсёй горёт
хъахъхъёнджытё ницыуал уыдтой,
кёдём ёхсой, куыд ёхсой, исдуг-
мё бакуырм сты. Нё танктё та
абырстой размё, дуне гуыв-гуыв
ёмё сармадзанты нёрын сси,
зёхх ёмризёджы рызт...
Уый фёстё фёллад, рыгёй-

дзаг уёлахиздзаутё, уыдонимё
джызёйлаг Хъыргъаты Костя дёр,
фыстой сё нёмттё рагон немы-
цаг хёдзёртты къултыл, цыма дзы
хёс дардтой, ныр ёй бафыстой
ёмё фенёмёт сты, уыйау...
Хёстон хорзёхтёй йё фётён
риу дзаг, афтёмёй сыздёхт
Ирыстонмё Костя. Сабыр цард
ногёй аразынмё...

ХЁМЫЦАТЫ Морис

Паулюсты хёдзары цары — джызёйлаг лёппу
Ёвёдза, цас ёнёнхъёлёджы фёзилёнтё вёййы царды, цас дис-

саджы хабёрттё! 90-ём азты райдайёны уазёгуаты уыдтён хёсты
ёмё фёллойы ветеран Хъыргъаты Костяйы хёдзары. Уёд ма рес-
публикёйы радиойы куыстон ёмё ацыдтён Костямё, ныффыссон ын,
зёгъын, магнитофоныл йё хабёрттё. Уёдёй нырмё дзёвгар рёстёг
рацыди. Костя ёгас нал у, рухс дзёнёты бадёд, фёлё мём баззад
блокноты фыстёй хёсты ёмё сабыр царды тыххёй йё радзырд...

Кёрдзинёгты уёлахиз

ХЪЫРГЪАТЫ Костя

Костя (галиуёрдыгёй) йё мад Лези
ёмё сиахс КОДЗАТЫ Габоимё 

Уёлахизы 
78 азы
бонмё

1945 2023

"Ёнёмёлгё полкъ":
Слантё ёмё Хуыгаты

хъёбатыртё 

Ацы аз, бёлвырд аххосёгтём гёсгё, амынд дзыл-
лон акци арёзт ёрцёудзён онлайн-фёткы бынду-
рыл. Фёлё мё зёрдё дарын, фидёны Уёлахизы бон
нё мыггаджы минёвёрттё дёр сёрмагонд къордёй
"Ёнёмёлгё полчъы" кёй рацёудзысты ёмё не

'дзард хёстонты къамтё бёрзонд кёй сисдзысты,
ууыл.

ХУЫГАТЫ Зёирё,
фёллойы 
ветеран

СЛАНТЁ: 
Георги Григорийы фырт
Георги Геойы фырт
Никъала Геойы фырт
Георги Дзебойы фырт
Григори Дауыты фырт
Налыхъ Дауыты фырт
Григори Исахъы фырт
Иван Нестъоры фырт
Илья Никъалайы фырт
Константин Кириллы фырт
Ладо Василийы фырт
Ревски Леуаны фырт
Георги Алыксандры фырт
Федыр Хасёхъойы фырт
Соскъо Андрейы фырт
Соскъо Бдойы фырт
Филип Иваны фырт
Хёмётхъан Дзибойы фырт
Харитон Дзибойы фырт.

ХУЫГАТЁ:
Владимир Сергейы фырт
Гаспар Хъазыбеджы фырт
Аким Семены фырт
Гоцъи Сачинойы фырт
Иорам Сачинойы фырт
Евген Иликъойы фырт
Евген Ильяйы фырт
Сапе Хъазыбеджы фырт
Дмитри Сандройы фырт
Иликъо Данилы фырт
Матвей Данилы фырт
Нано Данилы фырт
Цъёхой Данилы фырт
Илья Дрикойы фырт
Кима Солёманы фырт
Къола Хусулайы фырт
Сардион Хусулайы фырт
Михал Бедтойы фырт
Михал Дауыты фырт
Ясон Дауыты фырт
Мисута Падойы фырт
Ростъом Падойы фырт
Никъала Къибилы фырт
Семен Мерабийы фырт
Тембол Хъасимахъы фырт
Темболат Петры фырт
Платон Павелы фырт.

БРЫТЪИАТЫ Аслёнбег

Уёлахизы майыУёлахизы майы
Сё кады бёрзонддёр куы фесты къёдзёхтё,
Нё хъёутёй куы фёлыгъд мёлётхёссёг зин, —
Уёлахизы Майы салюты гёрёхтёй.
Ныронг дёр мё цёстытыл уайы нё цин.

Фырцинёй хъёбыстё куы кодта йё галтён
Мё нана, — куы фехъуыста хабар ёваст,
Нё постхёссёг судзаг цёссыгтёй фёкалдта
Фыццаг хатт ёргомёй йё зёрдёйы маст.

Мё сагъёстём цинтё бёрёгбон ёфтауы,
Фёлё та хёрнёггаг фёвёййы йё фынг,
Мё мады цёстытёй зынг цёссыг ёрхауы,
Мё зёрдё у рисёй ёнёхуысгё зынг.

Нё дугёй мын фёрнджындёр бонтё нё уаид,
Фёлё мыл фыццаг хатт уёд фехста йё фат
Мё сабион рёстёг Уёлахизы Майы:
Мё фыд мём нё сыздёхт — ёнусон салдат.

ЦОМАРТАТЫ Дунетхан

Уёлахизы кадёг
Уалдзёджы райдзаст бон нё зёххыл куы банцад
Хёсты арт йё сыгъдёй.
Карз тохы быдырты цас ирон туг ныккалд
Бомбёты рёмыгъдёй. 

Ёрёгмё хъараг у маст ирон зёрдёмё,
Фёлё куы бахъары,
Уёд та нё сонт риутёй фётоны ёддёмё,
Бынат нал фёары. 

Сухы цагъды фёуат, немыцаг лёгмартё,
Цёй хъёддаг уыдыстут.
Адёмты цёгъдгёйё, хёстмондаг цъаммартё,
Стонг сырдтау куы систут.

Ёмё ныл фондз азы тугуарён фёкодтат
Судзгё сау нёмгуытёй. 
Нё чысыл хуртёй нын сидзёртё ёскодтат,
Ёнахъом мёгуыртёй.

Уарзон буц чызджытёй ёнёхай куы фесты
Усгур хъал лёппутё. 
Фёлё хорз базыдтат, ирёттё кёй не сты
Тохы бон тёппудтё!

Рёстдзинадыл тохы нё сахъгуырд фёсивёд
Хъахъхъёдта нё бёстё.
Махыл, дам, Райгуырён йё зёрдё ма сивёд — 
Бафыстам нё хёстё. 

Мах, дам, нё рёзгё цард мёлётён лёвёрдтам
Адёмы сёраппонд.
Ёмё уёззау тохы афтё куы ёнхъёлдтам —
Рёстдзинад у н' амонд!

Цёмён уёд ёскодтат нё фёлмён зёрдёты
Ёнусон хъёдгёмттё?!
Цёмён нын ныууагътат нё цоты хуыздёртыл
Тугёйдзаг ёрхёмттё?!

Карз тохы быдырты нё хёстон бёлццётты
Туджы зёй куы ласта,
Фёлё нём уалынмё Уёлахиз ёрхёццё,
Сёрибар ёрхаста. 

Никуы уыдис ёмё никёддёр уыдзёни
Ирон лёг цагъайраг.
Худинаг йё сёрмё никуы ёрхёсдзёни 
Хёствёллад алайнаг.

Ал' аз дёр, ёрвнёрдау, нё бёстё, нё зёххёй 
Хъуысдзёни "Уёлахиз!"
О, Иунёг Стыр Хуыцау, ног хёсты бёллёхёй
Ирыстоны бахиз!

ЦОЦИТЫ Емзар

ХХёёссттааррыыдд ззааррёёгг ззёёллыы......
Ныссабыр тох... хёстарыд зарёг райхъуыст...
Кёмдёр ма ниуы удхёссёг нёмыг...
Нё хёстонён йё цинел — тугёй ахуырст,
Йё уадултыл бёзджын — фёлтёргай рыг...

Сабырадён нывонд фёстаг хёдтёхёг
Сырх зынгёй судзгё сау зёхмё ёрхауд,
Тёвд туджы малы ахуыссыд йё цёхёр,
Сёумёйё аскъуыд сахъ тёхёджы цард...

Ныссабыр тох... хёстарыд зарёг хъуысы...
Цёссыгтё мингай суадёттё кёнынц...
Милуанты туг сындёггай зёххыл сысы,
Милуантё цин 'мё сау мастёй кёуынц...

Сёрибар уддзёф тохуёлдёйттыл зилы...
Хёстдзагъд ёрдонгыл узёлы фёлмён...
Хёсткъахджыты фыдёхы малмё 'взилы...
Лыг у ныр ам хёстбардуаджы хётён...

Ныссабыр тох... хёстарыд зарёг зёлы...
Ёнустём нём сабырдзинад цёрёд!
Кёд исчи ма хёсты артмё фёбёллы, —
Йё фыдёхёй дёлджинёг-иу кёнёд!

ЗЁГЪОЙТЫ-ТЕБИАТЫ Жаннё

УУёёллааххииззыы ббооннммёё
Уёлахизы бонёй дзёвгар рёстёг рацыд,
Уёддёр ёй ёрвылаз фёкёнём бёрёг.
Нё рох кёнынц абон дёр уыцы фыдазтё.
Ныр бирё ингёнтыл.

Фыдбоны хёст бирёты 'нёхай фёкодта
Рёсугъд цардёй, уарзтёй, сёрдыгон хурёй.
Уёд бирё мадёлтё сё дзыкку ныттыдтой,
Уёд царёфтыд фесты хъёбулты мёрдёй.

О, цавёр ёгъатыр уыд уыцы фыдызнаг!
Уый не 'взёрста саби, сылгоймаг, зёронд.
Фыдызнаг! Кём-иу уай, кён-иу уым фыдвёндаг!
Мах дардзыстём кады тырыса бёрзонд!

О, Дунесфёлдисёг, дёуёй курём абон,
Куыд никуыуал фехъусём хёстён йё кой!
Куыд-иу худа мидбылты уарзонмё уарзон,
Куыд-иу уой ёдзухдёр нё быдыртё сой!

Нё дзёбёх сыхы — зындгонд уы-
рыссаг революционер Серобабовы
номыл уынджы цёрём 1976  азёй…
Хорз хъуыды кёнын, нё сыхмё мах
фёстё цы бирё цёрджытё ёрба-
цыд, уыдоны. 90-ём азты ног чи ёр-
балыгъд нё уынгмё, уыдонёй иутё
уыдысты хуымёллёггёгтё — Бага-
ты ёрыгон бинонтё, Альберт ёмё
Альбинё. Хуыцау сын балёвар код-
та чызг ёмё лёппу: Чермен ёмё
Ларисёйы. Фёскуыст-иу нёхимё
тигъёй Чкаловы уынгёй Серобабо-
вы уынгмё куы ёрбазындтён, уёд-
иу сывёллёттё (фылдёр нё дуар-
мё хъазыдысты) цингёнгё мё раз-
мё ралыгъдысты, сё зёрдётё-иу
сын мё чингуытёй балхёдтон, кём
та-иу сын хатт изёрыгётты нё хёд-
зары цур, 7-ём номыры куы ёрём-
бырд сты, уёд-иу сын ирон фёнды-
рёй дёр ацагътон. 
Уёд нырма нё сыхёгты лёппу

Багаты Чермен гыццыл уыдис, иу
авдаздзыд, хёрзхуызтё, тымбыл
къорийы хуызён, фёцёй-иу лыгъ-
дис уыцы хъамбул арёзт, размё
тындзгёйё, цыма сабыр цёуын
дёр нё зыдта, афтё:   

— Чермен, кёдём та лидзыс? Ма
фёкёл!.. — хатгай-иу ёй афарстон.

— Мамё мё дуканимё рарвыста
… — ёнёрлёугёйё-иу дзуапп рад-
та сывёллон.
Азтё цыдысты... Скодта ёндёр

рёстёг. Фенкъард сты адём.
Хёсты хабар, Украинё… Куырис,
дам, куы судза, уёд ыл бёттён ма

хъуамё худа, уый хорз зонынц ирон
адём. Нё лёппутё, амёй-ай лёг-
дёртёй, фёдисы цыд кёрёдзи
фёстё кёнынц ёххуысмё. Хёст
хёст у, йё арты бирётё ба-
хауынц… Фёлё нё лёппутёй
фёсте ничи фёлёууыд, нё тарс-
тысты, уымён ёмё, уыдон фёнда-
гыл цёугёйё, фидарёй зыдтой,
кёдём цёуынц, уый: "Кёнё —
сёрибар, кёнё — мёлёт!" 
Уыцы фёндагыл ацыд йё бинон-

тё, йё хёдзарёй, йё уарзон чысыл
райгуырён зёххёй — Ирыстонёй
Багаты Альберты фырт Чермен дёр.
Ацыд, фёлё ныййарджытём — Аль-
берт ёмё Альбинёмё, йё биной-
наг ёмё йё хо — Ларисёмё сы-
хъуыст ёвирхъау сау хабар: 1 сен-
тябры сёрмагонд ёфсёддон опе-
рацийы Украинёйы Запорожьейы
фронты, йе 'фсёддон хёс ёххёст
кёнгёйё, карз хёстыты хъёбаты-
рёй фёмард 33-аздзыд майор  Ба-
гаты Альберты фырт Чермен, йе
'фсёддон фёсномыг — "Скала —
15" ("Къёдзёх — 15").
Чермен райгуырд 1989 азы 21

июлы Хуымёллёджы, фёстёдёр
бинонтё рацыдысты Дзёуджыхъёу-
мё, ёмё фёндзём къласы ссис
Суворовон училищёйы ахуырдзау,
училищёмё хёрзёввахс цардысты
Багатё. Алкёддёр сёрён, фи-
дёрттё арёзт, цёстёвёрд ёмё
коммёгёс лёппу уыд. Мёнё куыд
зёгъы ныртёккёйы суворовон
спорткомплексы хицау йё раздёры

ахуыргёнинагёй — уёды суворо-
вонты ротёйы командир Ёгайты Ок-
тай: "Чермен уыд уёздан, лёмбы-
нёг, мадзура арёзт лёппу… Амёй
искёд рауайдзён ёцёг командир,
уый мё нё уырныдта… Фёлё

фёстёдёр, ёцёгдёр, 9-ём къла-
сы ссис йёхи хайы взводы коман-
дир. Уый фёстё, йёхи фёндонмё
гёсгё, ацыд Дард Ныгуылён Иу-
мёйаг ёфсёддон уёлдёр ахуыра-
дон командон училищёмё горёт
Благовещенскмё. Иумёйаг баст-
дзинад нын Черменимё уыд йё
царды кёронмё, дзырдтам-иу кё-
рёдзимё телефонёй, фёстагмё
дёр ма мын фехъусын кодта, кёй
йё ёвзарынц штабы хицауёй…"

2011 азы Чермены арвыстой
дарддёр службё кёнынмё Буряти-
мё горёт Кяхтумё.  

"2021 азы июнёй ноябрмё уы-

дис Сирийы. Хорз хёлар, ёмгёрт-
тимё иузёрдион, сё ныфс. Йё
зёрдё уыд стыр, раст ёппёт Зёх-
хы къори дёр ын дзы бацыдаид, аф-
тё уарзта адёмы. Цардуарзон, фё-
лё цы чысыл рёстёг ацард, уым ын
бирё цыдёртё нё бантыст йё уды
фёндиаг. 
Хёларзёрдё уыд мё хъёбул,

бирё ёмгёрттё йын уыд, сёрма-
гонд операцийы райдайёны йе
'мбёлттёй цалдёр фёхъуыд ёмё
сыл йё зёрдё тынг фёрыст… —
дзуры Черменён йё ныййарёг мад
Багаты-Уалыты Альбинё, — 13 майы
мём фёдзырдта мё райгуырён бо-
ны фёдыл ёмё мын раарфё кодта.
Уый фёстё мём иу дзёвгар нал
дзырдта телефонёй. Йё сёр фё-
цёф ёмё хуыссыд рынчындоны…
Бирё дзы нё фёци, бёрёггёнёг
ём ацыдыстём. Хъуыды-ма кёнын,
куыд тынг зёрдёрыст ёмё са-
гъёссагёй дзырдта: "Ме 'мбёлттё
уым хёсты быдыры, ёз та ам
сыгъдёг хуыссёнты уон, уымён
куыд ис гёнён?.." Цы фондз боны
фёдён мё лёппуйён йё цуры, уы-
дон мё царды  иууыл амондджын-
дёр сты…" 
Ёгёрон у ныййарёджы хъиамёт,

йё бинойнаг ёмё йё кёстёр хо
Ларисёйы маст зёхх дёр сё уро-
мы... Ахём ёвирхъау хабар арвёй
дур ёрхауёгау уыд фыдён — Бага-
ты Альбертён. Сау хабар сё ёрдёг
фёкодта, афёлдёхта сын бынтон-
дёр сё зёрдётё. Иу дзёвгар сё
уёрджыты магъз нал уыд, бадон сё
хъару, хуры цёст сё нал ёндавы.
Уастён, хёст чи 'рхъуыды кодта,

уыдонён сё кой, сё хъёр фесёфа,
хёстёндзарджытён сё уидаг сыс-
къуыйа…
Чермены уарзон кёстёр хо Лари-

сё дёр ёнцон фёндаг нё рав-
зёрста. Фёцис сыгъзёрин майда-
нимё Волгограды Уёрёсейы Мид-
хъуыддёгты министрады академи.
"Ме 'фсымёримё уыдыстём тынг
ёнгом, 7 азы хистёр мё уыд. Мё
царды цыфёнды фёзилёны дёр
мын уыд стыр ныфс, ёдзухёйдёр
уыд мё фарсмё. Ёнёхъусдардёй
мё никуы ныууагъта. Чындзы куы
цыдтён, уёд иууылдёр цин кодтой,
Чермен та, цёмёндёр, уыд са-
гъёсхуыз, тынг ёнкъард кодта".

2019 азы Чермен дёр бинонтё
ёркодта, фёлё нё банкъардта
хъёбулы ад, нё базыдта фыды ад,
нё бавзёрста хъёбулыл цин кёны-
ны уысмтё…          
Уёрёсейы Президенты бар-

дзырдмё гёсгё, 2022 азы апрелы
майор Багаты Альберты фырт Чер-
мен хорзёхджынгонд ёрцыд Лёг-
дзинады орденёй ёмё Суворовы
майданёй… 
Мёнё куыд фыссы хёстон фёл-

гёсёг Мёрзойты Сергей йё
фыстёджы: "Ныртёккё Запо-
рожьейы фронты, ёвирхъауёй
Чермен кём фёмард, уым ис
цалдёр ёфсёддон батальоны
ёмё дивизионы Ирыстонёй. Тох
кёнынц ирыстойнёгтё ёппёт
бёстёйё дёр — "Къёдзёх-15",
афтё хуыйны ёмгуыст чи кёны,
уыцы ёфсёддон-ирон лёппуты
фидар ном. Уыдон тох кёнынц,
ёмё сё ис ныфс, Багаты Аль-
берты фырт Чермены тугёй кёй
сау къухтё сты дзаг, уыдонёй
сё маст кёй райсдзысты. Стыр
Хуыцау ёмё Рёстдзинады фар-
нёй — Уёлахиз уыдзён мах!"

БЫЗЫККАТЫ Земфирё,
РЦИ-Аланийы культурёйы

сгуыхт кусёг  

Рёстдзинады фарнёй — Уёлахиз уыдзён мах!
Цард цыбыр у, фёлё хорз хабар, уёлдайдёр та хъёбатырдзи-

нады кой лёгёй куы айхъуысы, уёд уыцы цау адёмы сцымыдис
кёны: чи у, цы ныййарджытёй, цы сыхбёстёй, цы хъёуёй рацыд,
зёгъгё, хъус-хъус фёкёнынц адём, ёмё уёд йё ном бирё
рёстёг дёнцёгён баззайы дзыллёты зёрдёты. 

Кёд дзёвгар азтё рацы-
дис уыцы ёнамонд рёстё-
гёй абоны онг, уёддёр нё
дзыллётёй уыцы ёвирхъау
цаутё рох не сты ёмё никуы
уыдзысты. Афтё фёкёсы
адёймагмё, цыма ёнусон
цъититё дёр сё фырзынёй
тайын байдыдтой, абухгё
хохаг цёугёдёттён та сё
размёцыд ёрлёууыдис,
бёрзонд бёрз бёлёстё
дёр сё къалиутё ёруагътой
уыцы адёмы зёрдёрыстёй. 

...Цыфыддёр знаджы ных-
мё сыстадысты нё бирёна-
цион республикёйы цёрджы-
тё дёр. Хёстон комисса-
рады цур къухбакёнён нал
уыди хёцёнгарз дарынхъом
нёлгоймёгтёй... Чи пъавес-
кёимё ёнхъёлмё кастис, чи
та барвёндонёй йёхи ёрви-
тын кодта фронтмё...
Уыцы лёгёвзарён бонты

цыфыддёр знаджы ныхмё
лёгдзинад ёвдисгёйё чи
тох кодта, уыдонёй сё иу уы-
дис Дзанёгаты Афёхъойы
фырт Хасанбег (Гадёбе) дёр.
Хасанбег райгуырдис 1922
азы 13 июны Дёргъёвсы

комы Джимарайы хъёуы. Йё
ныййарджытё Афёхъо ёмё
Залоккё уыдысты ёгъдау-
джын, уёздан, сёхи фёл-
лойё чи цард, ахём бинонты
мад ёмё фыд. Зёрдёр-
гъёвд лёппу 1929 азы бацыд
Дёргъёвсы райдайён скъо-
ламё. Ёхсёз къласы каст куы
фёци, уёд ёрлёууыди фёл-
лойы фёндагыл. Фыдыбёс-
тёйы Стыр хёст ёй ёрёй-
йёфта Сырх Ёфсады службё
кёнгёйё, Грознайы сахары.
Ёмё уырдыгёй ацыди
фронтмё. Бирё, тынг бирё
уыдысты не 'мзёххоны
сгуыхтдзинёдтё хёсты рёс-
тёг. Фёлё лёмбынёгдёр
ёрлёудзыстём иу цалдё-
рыл. Ёрдёгсакъадах Керчы
цы хёстон операци цыдис
фашистты ныхмё, уый исто-
рийы фыст ёрцыд, куыд тёк-
кё тугкалёндёр ёмё уёз-
заудёр фыдёхтёй иу. Ёмё
уыцы ран фистёгёфсёддон
Дзанёджы-фырт дёр хъёба-
тырёй тох кодта знагимё, ца-
лынмё хёцёнгарз йё къухты
уыди, уёдмё. Хъыгагён, Ха-
санбег уыцы ран уёззау цёф

фёцис. Зёгъын ёмбёлы,
ёмё йё дохтыртё мёлёты
къухтёй скъахтой. 
Йё цёфтё куы сдзёбёх

сты, уёд та ногёй фронтмё
ацыди цыфыддёр знаджы
дёрён кёнынмё. Лёгдзи-
над ёвдисгёйё, Хасанбег иу
уёлахизёй иннёмё дард-

дёр цыди йе 'фсёддон фён-
дёгтыл. 1944 азы Дзанёджы-
фырт йе 'мбёлттимё тох код-
та знаджы фидёрттё басёт-
тыныл, сахартё Бобруйск
ёмё Белосток суёгъд код-
той. Ацы тохы рёстёг та Ха-
санбег ногёй фёцёф ис.
Сдзёбёх ёмё та ёрлёууыд
йе 'мбал хёстонты рёнхъы.

1945 азы 29 январы Дза-
нёгаты Хасанбег цы полчъы
службё кодта, уый, Пруссийы

скёсёнёрдыгёй карз тох
кёнгёйё, суёгъд кодта гит-
леронтёй сахартё Найден-
берг ёмё Аллендорф. 1945
азы 30 апрелы не 'мзёххон
стыр сгуыхтдзинад равдыста
Кенигсбергы, стёй та Берлин
байсыны рёстёг. Уыцы опе-
рациты тыххёй Советон Цё-

дисы Уёлдёр Командёгё-
нёг Иосиф Сталины номёй
райста Арфёйы фыстёджы-
тё. Уёлахизы бон Хасанбе-
джы ёрёййёфта госпитёлы.
Хъыгагён, уёззау цёфтё та
фёци хъёбатыр ёфсёддон.
Ёртыккаг хатт! 
Йё райгуырён Ирысто-

ныл, Хасанбег (Гадёбе) сём-
бёлд 1945 азы 30 майы. Йё
риуыл цёхёртё калдтой йе
'фсёддон хёрзиуджытё:

"Намысы Ёртыккаг къёпхё-
ны" орден, "Ёхсардзинад"-ы,
"Сахар Кенигсберг байсыны
тыххёй", "Германыл фёуё-
лахизы" майдантё. Уый фё-
стё ма сыл бафтыд цалдёр
майданы.
Хёствёллад ёфсёддон иу

бон дёр не суагъта йё фёл-
лад. Дысвёлдёхтёй бав-
нёлдта хъёууон хёдзарад
йё къёхтыл слёууын кёнын-
мё, ёхсёв-бон нё хынц-
гёйё, фёллой кодта колхозы
быдырты, хёдзары мидёг
дёр. 1947 азы Хасанбег би-
нонты хъуыддаг бакодта. Йё
цард баиу кодта Дзебойты
Уёгъалыхъы чызг Тамарё-
имё. Фёстёдёр сё цёрён
бынат баивтой Черменыхъёу-
мё. Ёмё уым дёр Дзанёга-
ты бинонтё се 'гъдау ёмё се
'фсармёй сёхи бауарзын
кодтой хъёубёсты цёрджы-
тён. Йёхиуыл нё ауёрд-
гёйё, Хасанбег фёллой код-
та хъёууон хёдзарады. Ёх-
хёст кодта алыхуызон куыс-
тытё. Тамарё ёмё Хасанбег
схъомыл кодтой ёртё лёп-
пуйы ёмё дыууё чызджы.
Шамил, Земфирё, Эльмё,
Мёхёмёт ёмё Сергей дёр
сё ныййарджыты хуызён сты
фёзминаг, адёймаджы хуыз-
дёр миниуджытёй хайджын.
Дёсныйёдтё райсгёйё сё
алчидёр кусы ёхсёнады алы
къабёзты, ёмё уым дёр сё

коллективты 'хсён сё кад у
бёрзонд. Алчидёр сё у хи-
цён бинонтё, схъомыл код-
той сёхи кёстёрты, ныр та
уыдоны кёстёртыл цин кё-
нынц. 
Бёргё, сё цардёй ар-

фёйаг уыдысты Дзанёгаты
бинонтё, сё къёсёрёй
кёддёриддёр хъуысти
хъёлдзёг ныхас, фёлё уа-
лынмё сё сёрмё сау мигъ-
тё ёрбамбырд сты... Фыд-
бёллёх сыл ёрцыд... Хасан-
бег (Гадёбе) ёмё Тамарёйы
цоты кёстёр Сергейы цард-
хъуагёй адзал йё сау дзём-
бытёй се 'хсёнёй стыдта...
Абоны онг дёр ма йё хиуёт-
ты зёрдёты рыст нёма
ссыд, зёрдёрыстёй мысынц
йё рухс ном, йё фёлмён
мидбылхудт сё цёстытыл
уайы... 

1993 азы Дзанёгаты Ха-
санбег (Гадёбе) йё цардёй
ахицён... Рухсаг уёд, рухс
дзёнёт — йе 'нусон бынат.
Уёлахизы боны къёсёрыл

нё сёртёй ныллёг кувгёйё,
ёрымысём хъарм ныхёс-
тёй, Фыдыбёстёйы сёр-
вёлтау хёсты быдыры чи
фёмард, уыцы хъёбатыр
ёфсёддонты рухс нёмттё,
не 'хсён ма чи ис, уыцы вете-
ранты... 
Ничи у рох, ницы у рох...

МАЛИТЫ-БИЧИЛТЫ
Алетё

Тохы цёхёры — раззагдёртё
Хёст цы цыбыр дзырд у, фёлё цы тынг бирё маст

ёмё цёстысыг хёссы йемё... Цал сабийы йё аххосёй
баззадысты сидзёрёй, цал ёрыгон сылгоймаджы нал
систой сё сау кёлмёрзёнтё сё сёртёй... Цал ный-
йарёджы нал федтой сё зынаргъ хъёбулты, сё
адзалы онг дёр ма сём ёнхъёлмё кёсгёйё, кёд ма
искёцёй фёзыниккой, зёгъгё. 

Ёфсёддон разамонёджы ацы
ныхасы стыр хъуыды ёвёрд ис. Фё-
лё дыууё ахём майданы йё рёс-
тёджы кёй риуыл ёрттывтой, уыцы
алагираг хёстон Ёмбалты Николайы
хъёбатырдзинадён та цавёр аргъ
скёнён ис. Фыдыбёстёйы Стыр
хёст уый ёрёййёфта горёт Ста-
линграды. Уыдис тракторон-арёзта-
дон техникумы дыккёгём курсы сту-
дент. Хёсты фыццаг бонты йёхи
фёндонёй бацыд адёмон хёдёф-
сады рёнхъытём.
Фёстёдёр танкты полкъ арёзт

ёрцыд Сталинграды ёмё Ёмбалы-
фырты раивтой ардём. Нысангонд
ёрцыд танкты мотортё цалцёггё-
нёг специалистёй.  1942 азы
февралы полкъ лёууыд Сталинград-
мё бацёуёнты. Немыцаг-фашистон
ёфсёдтё горётмё куы 'рбаввахс
сты, уёд полкъ ёвёстиатёй ёп-
пёрст ёрцыд знаджы ныхмё. Фё-
лё уёды рёстёджы нё танктё
уыдысты зёронд хуызёгыл арёзт
ёмё полкъ дёрёнгонд ёрцыд.
Ёфсёддонтёй удёгасёй чи баз-
зад, уыдон та арвыстой алы рёттём.
Танкистты иу къорд, Николай дёр

семё уыдис, афтёмёй ахуыр кё-
нынмё ёрвыст ёрцыд ёндёр ёф-
сёддон хаймё горёт Горькиймё
Гроховеты лагер, зёгъгё, уырдём.
Ам уёды рёстёджы ёмбырдгонд
цыдис, йё номыр дыууадёсём кё-
мён уыд, ахём сёрмагонд миноме-
тон полкъ.
Ацы полчъы рёнхъыты Ёмбалты

Николай фёцыд тугуарён фёндёг-

тыл, уыимё фидар баст сты йё
хёстон биографи ёмё ёнёферох-
гёнгё цаутё, бахсыст йё удыхъёд.
Фашистон тыхгёнджытё дёрёнгонд
куы 'рцыдысты Сталинграды, уёд ми-
нометон полкъ арёх ёппёрст цыдис
иу фронтёй иннёмё. Тёссагдёр
ёмё минометёй ёхсджыты ёххуыс
ёвёстиатёй кём хъуыд, уым-иу ёй
уайтагъд балёууын кодтой.
Куыд базыдтон, афтёмёй Нико-

лаймё йё рёстёджы уыдис майдан
"За оборону Советского Заполярья"
дёр. Ёвёццёгён Карелаг фронты
дёр хёцыдтё, зёгъгё, йё куы
фарстон, уёд афтё радзырдта:

"Нё полкъ уыдис Центрон фрон-
ты. Ам фёндаг сыгъдёггонд цыдис
фистёг ёфсёддонтён. Иу заман
бардзырд ёрцыд ёмё нё аппёрс-
той хёстон архайджыты Карелаг
хаймё. Уый уыдис 1943 азы. Ёз
уыдтён взводы командиры ёххуыс-
гёнёг. Мах уёлдай тынгдёр тыхс-
тыстём хъызт рёстёгёй, фёндёг-
тё кём нё уыд, ахём бынёттёй.
Уёддёр минометтёй ёхсджытё ка-
димё сёххёст кодтой сё размё
ёвёрд хёстё. Цалдёр раны абыр-
сён бынёттё сарёзтам фистёг
ёфсёддонтён. Хёстон операци
ёнтыстджынёй куы ахицён, уёд та
нё ногёй аппёрстой Центрон
фронтмё".
Ныр та минометон полкъмё ён-

хъёлмё кастысты ёндёр карз
хёстытё. Горёт Ельнямё бацё-
уёнты знаг йёхи хорз ёрфидар код-
та. Дзотты ёмё дотты сёхи баууон

кёнгёйё, гитлеронтё ёхстой пуле-
меттёй, минометтёй, не 'фсёдтён
размё абырсён нал уыд. Ёмбалы-
фырт кём хёцыд, уыцы минометон
полкъ амынд бынатмё йё рёстё-
гыл куы 'рхёццё, уёд йё бон бацис

немыцы фидёрттё басёттын. Нё
фистёг ёфсёддонтё размё
абырстой 3 километры бёрц. Зна-
гыл бирё зиантё ёрцыд удёгас
тыхтё ёмё техникёйё. Фронты ко-
мандёгёнынад стыр арфё ракодта
минометтёй ёхсджытён ныфсхаст,
зондджын архайды тыххёй ёмё сё
бавдыста хёрзиуджытё сын радтын-
мё. Взводы командиры ёххуысгё-
нёг Ёмбалты Николай хорзёхджын
ёрцыд "Ёхсардзинады” майданёй.
Нё размёбырсёг ёфсёдты ных-

мё знаг радон хатт ёрёвёрдта би-
рё сармадзантё, танктё ёмё фис-
тёг ёфсёддонтё.Иу ахём ныб-
бырсты заман сармадзаны нёмыг
фехёлд минометон расчетмё

‘ввахс. Минометёй ёхсёг ёртё
ёфсёддоны фёмард сты, взводы
командиры хёдивёг Ёмбалы-фырт
та нёмыджы схъисёй уёззау цёф
фёцис ёмё йё быдырон госпитёл-
мё сёмбёлын кодтой. Дарддёр та
йёхи дзёбёх кодта горёт Горькийы
ёфсёддон госпитёлы. Йё цёфтё
куы байгас сты, уёд та ногёй бахауд
Гроховеты лагермё.
Ёмбалты Николайы хёстон

биографийы бирё ис ёнёнхъёлё-
джы цаутё, карз ныббырстытё, тра-
гикон мысинёгтё. Уыдоны фёдыл
йё бон дзурын уыд, кёд бирё азты
размё ёрцыдысты, уёддёр. Алы
хатт дёр-иу хъыгзёрдёйё ёрымы-
сыд цёхх ёмё къёбёр кёимё дих
кодта ёмё Райгуырён бёстёйы
сёраппонд хъёбатырёй чи фё-
мард, уыцы хёстон ёмбёлтты. Цы
хёрзиуджытёй хорзёхджын ёрцыд,
уыдон дзурёг сты йё хъёбатырдзи-
надыл. Ёз ёй раздёр азты фарстон
Сырх Стъалыйы орденёй цёй тых-
хёй хорзёхджын ёрцыд, уымёй
дёр.

"Горёт Дрезден райсыны тых-
хёй, — дзуапп лёвёрдта зёронд
салдат. — Хъуыддаг афтё уыд, ёмё
298-ём полкъ ёппёрст ёрцыд ацы
горёты зылдмё. Фёстёдёр бар-
дзырд райстам, горёт пырхгёнён
кёй нёй, уый тыххёй. Хъуамё ду-
нейы культурёйы хёзнатё хъахъ-
хъёд ёрцёуой. Уымё гёсгё, нё
полкъ уыдис фистёг ёфсады дёл-
бар. Мах ёртыхстыстём горётыл.
Немыц та сёхи бааууон кодтой хё-
дзёртты ёмё не 'фсёдты ёхстой
алы рёттёй. Фёлё сё мах нё ми-
нометтёй ныхъхъус кодтам. Фёстё-
дёр немыцаг гарнизон йёхи уацары
радта. Не 'фсад бахъахъхъёдта ду-
неон цивилизацийы ёппёт рёстё-

джыты ёмё адёмты нывгёнджыты,
скульпторты хуыздёр куыстытё. Уый
тыххёй нё минометон полкъ хор-
зёхджын ёрцыд Сырх Тырысайы
орденёй ёмё нын радтой "Дрезде-
наг, зёгъгё, ахём ном дёр".
Ёмбалты Николайы минометон

полкъ уыдис Фыццёгём Украинаг
фронты сконды ёмё немыцаг ёф-
сёдты ныхмё хёцыд Чехослова-
кийы. Уёлахизы бон минометёй
ёхсджытё бёрёг кодтой горёт
Прагёйы центрон парчы. Фёлё ма
ацы паддзахады зёххыл баззад гит-
леронты стыр къорд. Фистёгёф-
сёдты танкты ёмё сармадзанты
ёмархайды руаджы минометон
полкъ, знаджы дёрёнгёнгё цыдис
размё. Ёмбалы-фырт цы стыр хъё-
батырдзинад равдыста Фыдыбёс-
тёйы Стыр хёсты, ууыл дзурёг сты
Уёлдёр Сёйраг  Командёгёнё-
джы Арфёйы гёххёттытё дёр.
Адонёй Николаймё уыдис цалдёр:
Сандомиры, Уёллаг Силезийы, цёу-
гёдон Одеры, горёттё Дрезден
ёмё Прагёйы карз ныббырстыты
тыххёй. Иу ныхасёй, минометёй
ёхсёг Ёмбалты Николай кёрёй-
кёронмё фёцыд хёстон фёндёг-
тыл ёмё Уёлахизмё сыздёхт
Ирыстонмё. Йё риуыл цёхёртё
калдтой Сырх Стъалыйы орден ёмё
10 хёстон майданы.
Хёсты фёстё та Ёмбалты Нико-

лай йёхи хъазуатон фёллойгёнё-
гёй равдыста сабыр царды. Дёргъ-
вётин рёстёг фёкуыста Зджыды
ёрзёткъахёны ёмё завод "Элек-
троцинчы". Йё хёстон хёрзиуджы-
тыл ма бафтыд фёллойадон
майдантё, кадджын нысантё, йё
къам уыдис куыстуаты Кады фёйнё-
гыл.

ГУСОЙТЫ Темболат

Лёгдзинады фёндёгтыл...
Советон Цёдисы маршёл Василевский иухатт бафиппайдта,

зёгъгё, "Ёхсардзинады" майдан искёуыл куы фены, уёд дис фё-
кёны йё хъёбатырдзинадыл. Уымён ёмё, дам, ацы салдат кёнё
сержант йё командиры бардзырдёй ёххёст кодта ёппёты тёссаг-
дёр ёмё бёрнондёр хёс, цыдис ёцёг мёлётмё.



Пошив матрацев и одеял, есть в наличии 
и на заказ; стирка и ческа шерсти. 

Тел.: 8-989-037-18-04.

Произвожу 
профессиональную

обрезку 
плодовых 
деревьев. 
Работает 

профессионал.
Тел.: 

8-928-856-90-89; 
8-928-856-90-83

(Руслан).

Домашние 
соления: 

квашеная капуста,
маринованная 

капуста  
с  куркумой и с 
болгарским 
перцем, 

свекла по-грузин-
ски, соленые 

огурцы
и помидоры.

Тел.: 
8-906-188-38-83.

Хъомылад

РЕКЛАМЁ, ХЪУСЫНГЁНИНЁГТЁ

Дзёуджыхъёуы ис
ахём реабилитацион-
ахуырадон центр. Ахуыр
дзы кёнынц, цёстёй ёв-
зёр чи уыны ёмё хъусгё
чи нё кёны, ахём сывёл-
лёттё. Центры цур кусы
рёвдауёндон дёр. Нё
хъомылгёнинёгтыл цёуы
3-6 азы. Фылдёр хатт ма
сём вёййы ёндёр уё-
лёмхасён уёззау низтё
дёр. Нё хъусынц ёмё нё
дзурынц хъёлёсы мыртё,
фёлё мах ёппёт хъару-
тёй архайём, цёмёй

банкъарой уыцы ёхсыз-
гондзинад. Змисы муртёй
хёдзар куыд аразай, уыи-
мё абарён ис нё куыст.
Ныййарёгён, йё хъёбу-
лы низ базонгёйё, йё
тасдзинад фёуёлахиз
вёййы, йё уёнгтё ёр-
хауынц.
Нё центры кусынц

дёсны специалисттё,
фёлтёрдджын психолог-
тё, хъомылгёнджытё,
сурдо-тёлмацгёнёгтё,
музыкёйы ахуыргёнджы-

тё. Ахём тыхст бинонты
фарсмё балёууём. Ёп-
пёт хъуыддёгтём йё
цёст дары центры дирек-
тор Карсанаты Мари-
нё.
Нё куысты сёйраг ны-

сан у, цёмёй нё хъомыл-
гёнинёгтё фидёны цар-
ды ныфсджын уой. Меди-
цинёйы ногдзинёдтёй
пайда кёнгёйё, сё ный-
йарджытимё иумё архай-
гёйё, нё къухы ёнтыст-
дзинёдтё ёфты. Сёрма-
гонд методикёмё гёсгё,

хъазты хуызы сё ахуыр
кёнём.
Ёрёджы не скъолайы

уыд бёрёгбон. Алы къорд
дёр бацёттё кодта Кор-
ней Чуковскийы аргъёут-
тём гёсгё театралон
скъуыддзаг.
Рёвдауёндоны сабитё,

хистёрты ёххуысёй рав-
дыстой аргъау "Муха
Цокотуха"-йё хъёлдзёг
скъуыддзаг.
Сценёйыл чысыл ар-

тисттё равдыстой сё

арёхстдзинад. Рёсугъд
мыдыбындзытё  Гётёг-
ты Кирё ёмё Калоты
Кристинё, кёркё-мёр-
кё гёлёбу Хёдидже Ах-
медова, уыдонимё ар-
хайдтой къогъо Хуыгаты
Сёрмёт, "божья коров-
кё”-йы сурёт та равдыс-
той Хуыгаты Эдик ёмё
Артур. Хъомылгёнджытё
ёмё ныййарджытё иумё
цёттё кодтой уёлёда-
рёс ёмё хъёугё декора-
цитё. Раппёлинаг сты сы-
вёллётты мадёлтё: Ка-
лоты Юлия, Хуыгаты
Виктория, Хёдидже Ах-
медова, Гётёгты Диа-
нё, Таутиаты Зёринё,
Хуыгаты Заремё.

Цёмёй бёрёгбон
хъёлдзёг рауайа, ууыл
бацархайдтой центры
кусджытё: Дриаты Зё-
линё, Хозиты Ирмё,
Байцаты Людмилё,
Татьянё Ясешвили,
Дарчиты Любё, Дагуты
Людё, Хацырты Кари-
нё, Марихан Зарабеко-
ва, Созайты Нинё ёмё
иннётё.

БАЙЦАТЫ Людё,
сурдопедагог

Бёрёгбон сабитён
Сывёллон царды дидинёг хонынц. Алы ныййарёг

дёр кувы ёмё куры, цёмёй йё кёстёртё ёнёниз
ёмё амондджынёй рёзой. Фёлё, хъыгагён, фёстаг
рёстёг арёх сты гуырдзёй рынчын рахёсгё сабитё.

АСИНТЫЛ ДЁЛЁМЁ
ФИСТЁГЁЙ ЦЁУТ.
Кёд алы адёймаг дёр

зоны, асинтыл уёлёмё фи-
стёгёй цёуын пайда у
ёнёниздзинадён, уёддёр
зивёг фёкёнём, уымён
ёмё нём уыцы хъуыддаг
зын кёсы. Фёлё, асинтыл
дёлёмё цёуын дёр афтё
пайда кёй у, уый, зёгъён
ис, ёмё ничи зоны. Дзё-
гъёлы. Уымён ёмё, асин-
тыл дёлёмё хизгёйё, "ку-
сынц" тугдадзинтё ёмё
хёцъёфтё.

УЁ ДЁНДЁГТЁЙ, КЪРАН-
ДАСЫЛ ХЁЦГЁЙЁ, ДАМГЪ-
УАТ НЫФФЫССУТ.
Компьютеримё чи ар-

хайы, уыцы адёмён арёх
риссынц сё бёрзёй, сё
уёхсчытё. Цёмёй уё ас-
тёуыстёг ёмё уё бёр-
зёйён ёхсызгон уа, уый
тыххёй уё дёндёгты
'хсён кърандас бакёнут
ёмё дзы уёлдёфы дамгъ-
уат фыссут. Бон иу хатт
уёддёр кёнут афтё, ёмё
уё уё бёрзёй бузныгёй
баззайдзён.

УЁ ДЗЫХ ДЕНДЖЫЗОН
ДОНЁЙ ЁНХЪЁВЗУТ.
Денджызон цёхх балхё-

нут, иу цайцымён уидыг
дзы  агуывзёйы дзаг хъарм
доныл ныккёнут ёмё дзы
бон иу хатт райсомёй кё-
нё изёрёй уё дзых ён-
хъёвзут. Бауырнёд уё, уё
дёндёгтё, уё хъуыр ёмё
фындз амондджын уыдзыс-
ты — кариес ёмё сём ан-
гинё нал уёнддзысты.

УЁ ЦЫППЁРТЫЛ ЛЁУУТ.
Уё цыппёртыл слёуут,

куыд уё бон у, афтё уё
фёсонтё хёрдмё скъуыпп
кёнут ёмё уё астёу зи-
лёгау кёнут дыууё минуты
дёргъы. Лёварён уын
уыдзёни ёнёниз астёуы-
стёг.

УЁ КЪЁХТЫЛ УАЗАЛ
ДОН КАЛУТ.
Хуыссыны размё уё

къёхтыл уёрджытёй дё-
лёмё душёй иу минуты
дёргъы уазал дон фёка-
лут. Уый фёрцы тагъддёр
ёмё хуыздёр фёфынёй
кёндзыстут, стёй уё
къёхты тугдадзинтён дёр
стыр пайда ёрхёсдзыстут.

(“Рёстдзинад”-ы
архивёй)

Бакёс, базон

(Райдайён 1 фарсыл)

Чысыл ёмё рёстёмбис
амалхъомадён цавёр ёх-
хуысы мадзёлттё ис районы
— ацы фарстайы фёдыл ны-
хас кодта Парламенты про-
мышленност, транспорт,
бастдзинад ёмё амалхъо-
мады комитеты сёрдар Ки-
ситы Мурат. Куыд загъта,
афтёмёй национ проекты
фёлгёты районы ёххёст-
гонд цёуынц ёртё федера-
лон программёйы. "Абоны
бонмё Чысыл ёмё рёс-
тёмбис амалхъомадён ёх-
хуысы фонд уыцы нысанён
радих кодта 14 милуан сомы,
— загъта раныхасгёнёг.
— Райдайгё амалхъомтён
лёвёрд цёуынц гранттё.
Абоны бонмё 5 милуан сомы
аргъ гранттё райстой 17
амалхъом адёймаджы. Уыцы
хуызы ёххуыс ма лёвёрд
ёрцыд чысыл ёмё рёс-
тёмбис амалхъомгёнёг 199
субъектён ёмё 28 зёх-
кусёг-фермерон хёдзара-
дён".
Фарстайы фёдыл Тускъа-

ты Таймураз куыд бафип-
пайдта, афтёмёй ёххуыс
кёнын хёуы, бёстон куыст
кёнынмё цёттё чи у ёмё
фёлтёрддзинад кёмё ис,
ахём амалхъомтён. 
Уымёй уёлдай, депутат-

тё равзёрстой республи-
кёйы социалон-экономикон
ёмё ёхсёнадон-политикон
цардимё баст федералон
ёмё республикон закъонты
проекттё, стёй Уёрёсейы
иуёй-иу субъектты закъон-
ёвёрынадон хъёппёристё.
Уыдоны фёдыл ныхас код-
той Парламенты профилон
комитетты сёрдартё: Чер-
честы Аслан, Хёдарцаты
Аслёнбег, Остътаты Геор-
ги, Еленё Князева, Реуаз-
ты Ларисё, Киситы Мурат
ёмё Джиоты Георги. 
Ёмбырды кёронбёттёны

районы царды алы къабёзты
хуыздёр кусджыты Тускъаты
Таймураз схорзёхджын код-

та РЦИ-Аланийы Парламенты
Кады гёххёттытё ёмё
РЦИ-Аланийы Парламенты
Сёрдары Арфёйы фыстё-
джытёй. 
Уый фёстё Парламенты

Сёрдар ёрзылд, районы
хъёуты бындурон рацёрёз-
ты кёнё цалцёджы фёстё
кусын чи райдыдта, уыцы
объекттыл, ёмё сбёрёг
кодта сё ног уавёртё ёмё
гёнёнтё, базыдта, адём
дзы се 'рвылбоны куысты ма
истёмёй тыхсынц ёви нё,
уыцы фарстатё, ныхас кодта
бынёттон цёрджытимё. Уы-
цы объектты 'хсён уыдысты:
Алагиры Сывёллётты аи-
вёдты скъола, Алагиры
районы центрон библиоте-
кё, фелсырон-акушерон
пункттё Уынал ёмё Буроны
поселочы, Дёллаг Бирёгъ-
зёнджы амбулатори ёмё
Суададжы Культурёйы хё-
дзар. Уымёй уёлдай, Тус-
къаты Таймураз бабёрёг
кодта фёткъуы куыстгёнёг
ёнёххёст бёрндзинады
ёхсёнад "Владкё" ёмё
ныхас кодта куыстуаты раза-
монёг Владимир Пече-
ныйимё. Йё архайды уа-
вёртыл дзургёйё, амал-
хъом адёймаг загъта, сё
куысты мидёг иунёг хъуыд-
дагёй йеддёмё хъуаг кёй
ницёмёй ёййафынц, уый,
ёмё уыцы хъуыддаг у, дыр-
гъы куыстмё дёсны специа-
листтё кёй нё фаг кёны,
стёй, ёрыгёттё уыцы
куыстмё се 'ргом кёй не
'здахынц, уый. 
Тускъаты Таймураз цы

объекттё бабёрёг кодта,
уым ма тыхстаг фарстатыл
кём сёмбёлд, уыдон аиу-
варс кёныны фёдыл ём-
бёлгё амынддзинёдтё рад-
та, стёй ма дзуаппытё радта
Алагиры районмё Парламен-
ты депутатты кусёг балцы
фёдыл дзыллон хабархёс-
сёг фёрёзты минёвёртты
фарстытён дзуаппытён.  

ДЕДЕГКАТЫ Зёлинё

Ацы хатт — Алагиры район Дзырдбыд
ФЁРСЫРДЁМ: 7.

Цыргъаг. 8. Донхёссён
дзаума. 10. Искёмёй ис-
ты дарын. 11. Ирон мыг-
гаг. 12. Цёугёдон Сыбы-
ры. 15. Уёлдёр скъолайы
ахуырдзау. 16. Маргъы
пакъуы. 17. Хъёддаг маргъ.
20. Фыдуаг, ёнёсёттон.
21. Мыдыбындзыты про-
дукт. 26. Нуазинаг. 28.
Ёнёпайда дзёгъёлы ра-
цу-бацу кёнын. 29. Каумё
быцёугонд хъил. 30. Хуыз.
31. Цот. 32. Цыргъгёнён.
35. ...цард дардмё лидзы
(ёмбисонд). 36. Адджын
гагадыргъ.
БЫНЫРДЁМ: 1. Ёнё-

куыстёй чи баззад, ахём
хуымзёхх. 2. Хъулы иу
фарс. 3. Паддзахад Евро-
пёйы. 4. Къонайы хай. 5.
Хуымзёххы уёллаг цъар.
6. Нёлгоймаджы ном. 9.
Музыкалон инструмент.
13. Уёладзыг хёдзар. 14.
Токаты Алиханы ёмдзёв-
гё. 18. Фосы холлаг. 19.
Хёдзарон цёрёгой. 22.
Раджы ёфсён хёцёнгарз
кём дардтой, ахём къё-
биц. 23. Хёрынён бёзгё
зайёгой. 24. Рагон царды
хоры тыллёг исён бынат.
25. Исты куынё фёфаг
кёны, уый. 27. Хъёддаг
цёрёгой. 33. Рёстёг, за-
ман. 34. Волгёйы рахиз
къабаз.

Дзуаппытё 29 апрелы номыры мыхуыргонд дзырдбыдён
ФЁРСЫРДЁМ: 1. Усбирёгъ. 5. Альманах. 10. Му. 11. Ади. 14. Уи. 15. Агкёл. 16. Хёрзтёф. 17. Тарту. 19.

Тёу. 21. Чиатура. 23. Къёбёда. 25. Сир. 27. Дёсётин. 30. Мих. 31. Гёрём. 32. Сынёр. 33. Тиб. 34. Кёф. 35.
Фиу. 36. Хёрис. 37. Атлёс. 38. Зым. 39. Зды. 40. Яго. 41. Хёдон. 43. Сатин. 44. Аст. 45. Нёрёмон. 46. Они. 51.
"Ногдзау". 52. Ёгайнёг. 54. Ёда. 57. Есена. 59. Минёвар. 61. Минас. 63. Ба. 64. Ага. 65. Ли. 66. Оренбург. 67.
Хурзёрин.
БЫНЫРДЁМ: 1. Умар. 2. Суг. 3. Инёлар. 4. Гах. 6. Лёф. 7. Аразён. 8. Аут. 9. Хиуа. 11. Арт. 12.

Дзёнгёрёгдзёгъдёг. 13. Иту. 18. Бур. 20. Бёх. 21. Чъирифыссён. 22. "Адём". 23. Каис. 24. Амидингёнёг. 26.
Сётёлёг. 27. Дёлимон. 28. "Ныстуан". 29. Кёсёмир. 42. Нёуу. 43. Содё. 47. Ёгёнон. 48. Ази. 49. Бал. 50.
Ангинё. 53. Тебо. 54. Ёна. 55. Ава. 56. Асин. 58. Сар. 59. Мёр. 60. Рёу. 62. Али.

Фыссынц “Рёстдзинад”-мё

Хорз сылгоймаг
йё хёрзуддзинад
ёмё ёгъдауёй

фидауы. Ацы бонты Хё-
дарцаты-Заойты Людёйён
уыдзён йё райгуырён бон.
Уый фёдыл ын нё зёрдё
зёгъы ёнёниздзинад, би-
нонты фарн, царды бирё
ёнтыстдзинёдтё, бирё аз-
ты цёрёнбон. 
Махён, Людё, ды дё

Нарты Сатанайау! Стыр Хуы-
цау дын балёвар кодта би-
рё ёрдзон курдиёттё, ба-
фёзминаг дё бирёвёрсыг
хъуыддёгтёй. Се 'ппётёй
дёр дё хайджын. Иу ныха-
сёй, Людё, нё бон фида-
рёй зёгъын у, ды дё ёцёг
ирон сылгоймаг: цы уын-
дёй, цы кондёй, цы зёр-
дёйы ахастёй, цы фёндыр
цёгъдынёй, цы кафынёй,
цы хёдтулгё тёрынёй.
Ёвёдза, тынг курдиатджын
ёмё цёстуарзон адёймаг
дё, куыд бинойнаг, куыд
хорз ёмгар, куыд аивады
кусёг, кёцыран ныууагътай
хорз фёд. Бирё азты, уёл-
дёр ахуыры фёстё уыд

университеты адёмон кёф-
тыты ансамблы солисткё.
Кафыдис Цёгат Ирыстоны
паддзахадон ансамбл
"Алан"-ы, стёй та Сывёл-
лётты сфёлдыстадон га-
луаны кёфтыты къорд

"Чысыл джигит"-ы разамо-
нёг-хореогрёфёй. Хицауад
ын йё хъёппёрисджын
ёмё ёнёзёрдёхудт куыс-

тён саккаг кодтой Цёгат
Ирыстоны культурёйы
сгуыхт кусёджы ном. 
Ёвёццёгён, ахём хорз

миниуджытё рахастай дё
хистёртёй, дё ныййарджы-
тёй. Нё фыдёлтё-иу чыз-
джы курынмё куы баца-
гуырдтой, уёд-иу сё фыц-
цаг фарст уыди, цавёр мыг-
гагёй у, стёй, цавёр хё-
дзарёй рацыд? Стыр буз-
ныг дын, Людё, зёгъём дё
мад ёмё фыдён...
Цы кадджын хёдзармё

бакуывтай Хёдарцатём,
уым дёр равдыстай иттёг
хорз зондахаст,  фёлмён
зёрдёйы уаг, бинонтыл
ёнувыд ёмё ёнгомдзинад.
Уёдё Лидёимё та цёрыс,
куыд ходыгъд афтё нё,
фёлё дыууё хойау. Дё
цардёмбал Асланимё схъо-
мыл кодтат хёрзёгъдау
цот. Ныр та ма ноджыдёр
рёвдауыс цоты цот дёр.
Дыууё азы размё де

'фсин Годжион ёмё Ирё
уыдысты улёфён санатори
"Ирыстон"-ы  ёмё дё  аф-
тё ёппёлыдысты, ахём

райгонд дё уыдысты ёмё,
сылгоймагёй, нёлгойма-
гёй уым чи улёфыд, уыдон
дын фёсаууонмё бирё ар-
фётё фёкодтой. Стёй ма
ахём хабар дёр, кёд Сы-
вёллётты стыр галуаны нал
кусыс, уёддёр ныл дёхи
нё иуварс кёныс, вёййыс
немё, цы галуаны юбилейы,
цы конкурсты, цы хуымётё-
джы концертты.
Кёй зёгъын ёй хъёуы,

мах дёр демё кёддёрид-
дёр стём иузёрдион, рай-
гонд ёмё сёрыстыр. Бирё
азты нын ёнёнизёй, уён-
грогёй, ёнёмастёй, зёр-
дёрайё фёцёр! Дё бирё
кёстёрты циндзинёдтёй
райгонд у! Дё райдзаст
хёдзары ирон фарнамонд
цёрёд! Стыр Хуыцау дын
бёркад сыгъзёрин тёбё-
гъты хёссёд!
Мады-Майрёмы хорзёх

дё уёд! 

ДЗЕСТЕЛТЫ Соня, 
Цёгат Ирыстоны 

культурёйы 
сгуыхт кусёг

Фёзминаг сылгоймаг

Газеты иннё номыр 
рацёудзён 11 майы

Равдыст

Гергийы-фырт фондз
хатты хорзёхджынгонд
ёрцыд ёппётуёрёсеон
театралон преми "Сыгъзё-

рин маскё"-йё, цыппар хат-
ты — Бетъырбухы уёлдёр
музыкалон преми "Сыгъзё-
рин софит"-ёй, стёй ёндёр

фыдыбёстон ёмё фёс-
арёйнаг музыкалон хёрзиу-
джытёй.

"Равдыст нымад у Цёгат
Ирыстоны Национ музей
ёмё Бетъырбухы Мариинаг
театры ёмгуыстады ёвди-
сёныл. Мариинаг театры
архивон службёйё нё му-
зейы фондтём ёрбафтыд
бирё ёрмёджытё", —
фыст ис Национ музейы хъ-
усынгёнинаджы.
Гергиты Валерийы фён-

донёй Мариинаг театры чи
ацыд, равдысты фенён ис
ахём спектаклтё ёмё
фестивалты афишётё,
буклеттё  ёмё програм-
мётё, стёй зындгонд
адёймёгтимё Гергийы-
фырты къамтё.
Экспозици ахёсдзён 20

майы онг.

РУБАЙТЫ Зёринё,
къамтё систа

ХЪАЙЫРТЫ Дианё

Гергиты Валерийы юбилеймё
Бетъырбухы Мариинаг театры аивадон разамонёг —

директор, Уёрёсейы адёмон артист ГЕРГИТЫ Вале-
рийыл 70 азы кёй сёххёст, уый кадён Цёгат Ирыстоны
Национ музейы байгом равдыст "Гергиты Валери. Музы-
кё — хъысмёт, бёллиц ёмё лёггад".

Кёд уё 
ёнёнизёй 
бирё цёрын
фёнды, уёд...

